
Communications 2012-06- #31C 

ᓄᓇᕗᑦ ᒐᕙᒪᒃᑯᑦ ᖃᓄᐃᓕᒋᐊᕈᑎᖃᕐᓂᖏᑦ ᓂᕆᔭᑦᓴᖃᑦᓯᐊᖅᑎᑦᓯᓂᕐᒧᑦ 

ᐃᖃᓗᐃᑦ, ᓄᓇᕗᑦ (ᔫᓂ 14, 2012) - ᓄᓇᕗᑦ ᒐᕙᒪᒃᑯᖏᑦ ᑐᓴᖅᓯᒪᔪᑦ ᓴᙱᔪᒥᒃ ᑐᐹᖅᓴᐃᒋᐊᕐᓂᐅᓚᐅᖅᑐᒥᒃ 

ᓄᓇᕗᒻᒥᐅᓄᑦ ᐱᓇᓱᐊᕈᓯᐅᑉ ᓄᙳᕆᓚᐅᖅᑕᖓᓂ ᐱᐅᓯᕚᓪᓕᕆᐊᖃᕐᓂᖓᓂᒃ ᓂᕆᔭᑦᓴᖃᑦᓯᐊᖃᑦᑕᙱᓐᓂᖅ 

ᖃᓄᐃᓕᒋᐊᕈᔨᓂᖏᓐᓂᓪᓗ. ᓇᒥᑐᐃᓐᓇᖅ ᐊᑲᖅᓴᙱᓐᓂᕐᒥᓂᒃ ᑐᓴᖅᑎᑦᓯᒋᐊᓚᐅᕐᖓᑕ ᐊᑭᑐᓗᐊᕐᓂᖏᓐᓂᒃ ᓂᖀᑦ 

ᓄᓇᕗᒻᒥ ᐋᑐᕚᒥᓗ ᓈᑦᓰᖑᔭᓛᕐᓂᐊᒥ. 

“ᓄᓇᕗᑦ ᒐᕙᒪᒃᑯᖏᑦ ᖃᐅᔨᒪᔪᑦ ᑕᒪᑐᒪ ᐱᒻᒪᕆᐅᑎᒋᓂᖓᓂᒃ ᓄᓇᕗᒻᒥᐅᓄᑦ,” ᐅᖃᖅᓯᒪᔪᖅ ᓯᕗᓕᖅᑎ ᐄᕙ 

ᐋᕆᐊᒃ. “ᑕᒪᑦᑕ ᑐᕌᒐᑦᑎᓐᓂ ᓯᕗᓪᓕᐅᑎᒍᒪᓯᒪᔭᕗᑦ ᓇᓗᓇᐃᖅᓯᓯᒪᓂᖅ ᐃᓅᔾᔪᑎᑦᓴᖃᕈᓐᓇᖁᓪᓗᒋᑦ ᓄᓇᕗᒻᒥᐅᑦ 

ᒐᕙᒪᒋᔭᕗᓪᓗ ᑮᓇᐅᔭᖃᖅᑎᑦᓯᕙᓪᓕᐊᖏᓐᓇᖅᑐᑦ ᑕᐃᒃᑯᓄᖓ ᐅᓗᕆᐊᓇᖅᑐᒦᓐᓂᖅᐹᓄᑦ.” 

ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᓯᓯᒪᔪᑦ $6 ᒥᓕᐊᓐ ᐅᖓᑖᓄᑦ ᐊᕐᕌᒎᓯᒪᔪᒥ ᓂᕆᔭᑦᓴᖃᓕᖅᐹᓪᓕᖁᓪᓗᒋᑦ 

ᓄᓇᕗᒻᒥᐅᑦ, ᑮᓇᐅᔭᖃᖅᑎᑦᓯᓂᐅᔪᓪᓗ ᑲᔪᓯᓂᐊᖅᑐᑦ ᒐᕙᒪᐅᓂᑦᑎᓐᓂ. 

ᑮᓇᐅᔭᖃᖅᑎᑦᓯᓂᐅᔪᑦ ᐃᓚᖏᑦ $1.5 ᒥᓕᐊᓐ ᐊᕐᕌᒍᑕᒫᑦ ᐃᓄᑦᓯᐅᑎᓂᒃ ᓂᕿᓂᒃ ᐊᑐᐃᓐᓇᖃᖅᑎᑦᓯᓂᕐᒧᑦ 

ᐱᓕᕆᐊᑎᒍᑦ, ᓄᓇᓕᓐᓄᑦ ᓴᓇᒋᐊᕈᒪᔪᓄᑦ ᓄᓇᓖᑦ ᖁᐊᖃᐅᑎᖏᓐᓂᒃ, ᓂᐅᕕᕈᓐᓇᖁᓪᓗᒋᑦ ᐊᑭᑐᔫᑎᓂᒃ ᓄᓇᓕᓐᓂ 

ᓂᐅᕐᕈᑎᖃᕈᓐᓇᓂᕐᒧᑦ, ᓂᐅᕕᕈᓐᓇᓂᕐᒧᑦ ᐃᓄᑦᓯᐅᑎᓂᒃ ᓂᕿᓂᒃ ᐊᖑᓇᓱᑦᑎᓂᒃ ᐃᖃᓗᒐᓱᑦᑎᓂᓪᓗ 

ᑐᓂᐅᖅᑲᐃᒍᓐᓇᖁᓪᓗᒋᑦ ᑭᒃᑯᑐᐃᓐᓇᕐᓄᑦ, ᐱᓕᒻᒪᑦᓴᐃᒍᓐᓇᖁᓪᓗᒋᓪᓗ ᐊᖑᓇᓱᑦᑎᓄᑦ. ᑮᓇᐅᔭᖃᖅᑎᑦᓯᓂᖅ 

ᐃᑲᔫᓯᐊᖅᑐᓕᕆᓂᕐᒧᑦ ᐱᓕᕆᐊᑎᒍᑦ ᑲᑎᓕᒫᖅᑐᒋᑦ $3 ᒥᓕᐊᓐ, 15 ᐳᓴᓐᑎᓂᒃ ᐊᑭᑦᑐᕆᐊᖅᓯᒪᔪᑦ ᓂᕿᑖᕈᑎᑦᓴᓄᑦ - 

ᓯᕗᓪᓕᖅᐹᒥ ᐊᑭᑦᑐᕆᐊᖅᑕᐅᓚᐅᖅᑐᖅ 2005-ᒥᓂᑦ. 

ᐱᓕᕆᖃᑎᖃᕐᓂᒃᑯᑦ ᓄᓇᕗᑦ ᑐᙵᕕᒃᑯᓐᓂᒃ ᓄᓇᓕᓐᓂᓗ ᑲᑐᔾᔨᖃᑎᖏᓐᓂᒃ, ᓄᓇᕗᑦ ᒐᕙᒪᒃᑯᖏᑦ 

ᖃᓄᐃᓕᒋᐊᕈᑎᖃᓕᖅᑐᑦ ᒪᑭᒪᓂᖅ ᐸᕐᓇᐅᒻᒥᒃ: ᑲᑐᔾᔨᖃᑎᒌᓐᓂᒃᑯᑦ ᐊᔪᖅᓴᓗᐊᖃᑦᑕᓂᕐᒥᒃ ᐱᔪᓐᓃᕐᔫᒥᑎᑦᓯᒐᓱᐊᕐᓂᖅ. 

“ᒪᑭᒪᓂᖅ ᐸᕐᓇᐅᑎ ᑐᙵᕕᖃᖅᑐᖅ ᐃᓱᒪᒋᓯᒪᔭᖏᓐᓂᒃ ᑕᑯᒍᒪᔭᖏᓐᓂᓪᓗ ᐊᒥᓱᐊᓗᐃᑦ ᓄᓇᕗᒻᒥᐅᑦ 

ᐃᓚᐅᖃᑕᐅᓚᐅᖅᑐᑦ ᐋᖅᑭᑦᓱᖅᑕᐅᕙᓪᓕᐊᑎᓪᓗᒍ,” ᐅᖃᖅᓯᒪᔪᖅ ᐲᑕ ᑕᑉᑑᓇ, ᓯᕗᓕᖅᑎᐅᑉ ᑐᒡᓕᐊ ᒥᓂᔅᑕᐅᓪᓗᓂᓗ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ. “ᑐᓴᖅᓯᒪᔭᕗᑦ ᓄᓇᕗᒻᒥᐅᓂᒃ ᓂᕆᔭᑦᓴᖃᑦᓯᐊᙱᓐᓂᖅ 

ᐊᔪᖅᓴᓗᐊᕈᑕᐅᕙᓐᓂᖓᓂᒃ, ᐊᔪᕐᓇᖅᑑᑦᓱᓂᓗ, ᐋᖅᑭᐅᒪᒍᑎᑦᓴᐃᓪᓗ ᓴᓇᑐᒍᑕᐅᒋᐊᖃᕐᓂᖏᓐᓂᒃ 

ᑲᑐᔾᔨᖃᑎᒌᒍᑕᐅᓗᑎᒃ ᒐᕙᒪᒃᑯᓐᓄᑦ, ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᓄᓇᖅᑲᑎᒌᓄᑦ ᓇᖕᒥᓂᖃᖅᑎᐅᔪᓄᓪᓗ.” 

ᑮᓇᐅᔭᖃᖅᑎᑦᓯᓂᐅᑉ ᓴᓂᕌᒍᑦ, ᓄᓇᕗᑦ ᒐᕙᒪᒃᑯᖏᑦ ᐊᑦᓱᕉᑎᖃᕈᒪᔪᑦ ᓂᕆᔭᑦᓴᖃᑦᓯᐊᖏᓐᓂᐅᕙᑦᑐᓂᒃ ᐊᑯᓂᐅᔪᒧᑦ. 

ᒪᑭᒪᓂᖅ ᐸᕐᓇᐅᑎ ᓴᖅᑮᒋᐊᖃᕈᑕᐅᔪᖅ ᓄᓇᕗᒻᒥ ᓂᕆᔭᑦᓴᖃᑦᓯᐊᙱᓐᓂᕐᒧᑦ ᑲᑐᔾᔨᖃᑎᒌᓂᒃ ᐋᖅᑭᑦᓱᐃᒐᔭᖅᑐᓂᒃ 

ᐊᑯᓂᐅᔪᒧᑦ ᒪᑭᒪᔪᓐᓇᖅᑐᓂᓪᓗ ᐱᓕᕆᔾᔪᓯᕐᓂᒃ ᓂᕆᔭᑦᓴᖃᑦᓯᐊᖃᑦᑕᙱᓐᓂᕐᒧᑦ ᓄᓇᕗᒻᒥ. ᑲᑐᔾᔨᖃᑎᒌᑦ 

ᐃᑲᔪᖅᓱᖅᑕᐅᑦᓯᐊᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑲᑐᔾᔨᖃᑎᖏᓐᓄᓪᓗ. 

ᓯᕗᓪᓕᖅᐹᒥ ᑲᑎᒪᓛᖅᑐᑦ ᓄᓇᕗᒻᒥ ᓂᕆᔭᑦᓴᖃᑦᓯᐊᖅᑎᑦᓯᓂᕐᒧᑦ ᑲᑐᔾᔨᖃᑎᒌᑦ - ᓴᖅᑭᖅᑕᐅᓯᒪᔪᑦ ᒪᑭᒪᓂᖅ 

ᐸᕐᓇᐅᑎᑎᒍᑦ - ᔫᓂ 26, 2012. ᑖᒃᑯᐊ ᑲᑐᔾᔨᖃᑎᒌᑦ ᑲᑎᑎᑦᓯᓛᖅᑐᑦ ᑲᑐᔾᔨᖃᑎᒌᑉᐸᑦᑐᓂᒃ ᐊᑦᓱᕉᑎᖃᕐᓂᐊᕐᓗᑎᒃ 

ᓂᕆᔭᑦᓴᖃᑦᓯᐊᖃᑦᑕᙱᓐᓂᕐᒥᒃ ᑕᖃᒍᑎᒋᓯᒪᓕᖅᑕᖏᓐᓂᓪᓗ ᐊᒥᓱᐃᑦ ᓄᓇᕗᒻᒥᐅᑦ. 

 

“ᖁᔭᓐᓇᒦᕈᒪᔭᕋ ᓕᓯ ᐸᐸᑦᓯ ᐋᖅᑭᑦᓯᓚᐅᖅᑐᖅ ‘ᓂᕆᒃᑲᐃᓂᖅ ᐃᓚᓐᓂᒃ” ᖃᕆᓴᐅᔭᒃᑯᑦ ᑐᑭᓯᒋᐊᕐᕕᒻᒥᒃ ᑭᒃᑯᓕᒫᓪᓗ 

ᐃᓚᒋᔭᐅᖃᑕᐅᓯᒪᔪᑦ ᐊᑑᑎᖃᑦᓯᐊᖅᑐᓂᒃ ᐅᖃᓕᒪᖃᑎᒌᓐᓂᕐᒥᒃ. ᖃᕆᓴᐅᔭᒃᑯᑦ ᐃᓅᖃᑎᒌᓐᓂᕐᒧᑦ ᑲᑎᕝᕕᐅᕙᑦᑐᑦ 

ᑲᔪᖏᓕᕈᑕᐅᓯᒪᔪᑦ ᓄᓇᕗᒻᒥᐅᓄᑦ ᖃᓄᐃᓕᒋᐊᕈᑎᖃᕐᓂᕐᒥᒃ ᓄᓇᕗᒻᒥ, ᑲᓇᑕᓕᒫᒥᓗ ᑐᓴᖅᑕᐅᓯᒪᓕᖅᑐᑎᒃ 

ᐃᓱᒫᓘᑎᐅᔪᓂᒃ ᐱᒻᒪᕆᐅᒋᔭᑦᑎᓐᓂᒃ. ᐱᓕᕆᖃᑎᒌᓐᓂᒃᑯᑦ ᐋᖅᑭᐅᒪᓕᖅᑎᑦᓯᒍᓐᓇᖅᑐᒍᑦ,” ᐅᖃᖅᓯᒪᔪᖅ ᓯᕗᓕᖅᑎ 

ᐋᕆᐊᒃ. 

 
 

### 

Links: 

How to apply for the country food access program 

More about poverty reduction in Nunavut 

 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᐅᒍᓐᓇᖅᑑᒃ: 

ᐄᒪᓕ ᕗᑦᔅ      ᒫᑎᐅᓯ ᐃᓕᓴᕕᔾ 

ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ    ᐊᐅᓚᑦᓯᔨ, ᑐᓴᕋᑦᓴᓕᕆᓂᕐᒧᑦ 

ᓯᕗᓕᖅᑎᐅᑉ ᐊᓪᓚᕝᕕᖓᓂ    ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᓄᓇᕗᑦ ᒐᕙᒪᖓ      ᓄᓇᕗᑦ ᒐᕙᒪᖓ 

 

ᐅᖄᓚᐅᑎᖓ: (867) 975-5059    ᐅᖄᓚᐅᑎᖓ: (867) 975-7818 

Email: ewoods@gov.nu.ca                                  Email: millaszewicz@gov.nu.ca 

  

http://www.edt.gov.nu.ca/apps/authoring/dspPage.aspx?page=country_food_dis_pro
http://www.makiliqta.ca/
mailto:ewoods@gov.nu.ca

